
 
      

VENDIM          

 

Data e miratimit:  15 shtator 2011 

 

Lënda nr. 50/10 

 

Svetllana Sekulliq 

 

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 15 shtator 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, vendosi si në vijim:     

              

PROCEDURAT PARA PANELIT   
 

1. Ankesa është parashtruar më 31 mars 2010 dhe është regjistruar në të njëjtën datë. 

 

2. Më 27 prill 2011, Paneli dërgoi letër ku kërkonte informata shtesë nga ankuesja. Më 8 

maj 2011, ankuesja dërgoi përgjigjen e saj. 

 



II. FAKTET  

 

3. Ankuesja ka qenë banore e Kosovës që tani jeton në Serbi. Ajo deklaron se në qershor të 

vitit 1999 asaj i është dashur të shkojë nga Kosova për shkak të armiqësive. Pas shkuarjes 

së saj, ajo është shkarkuar nga puna në Ministrinë e Financave, Zyra e Administratës 

Tatimore në Prishtinë.          

 

III. ANKESA  

 

4. Ankuesja ankohet për faktin se që nga shkarkimi i saj, ajo nuk ka marrë ndonjë 

kompensim financiar apo të ndonjë lloji tjetër. Ajo gjithashtu ankohet se ka mbetur pa të 

hyra.       

 

IV. LIGJI    

 

5. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

 

6. Paneli përkujton se në bazë të nenit 2 ë Rregullores së UNMIK-ut nr. 2006/12, ka 

juridiksion vetëm mbi “ankesat lidhur me shkeljet e pretenduara të të drejtave të njeriut 

që kanë ndodhur jo më herët se me datën 23 prill 2005 apo që rrjedhin nga faktet që kanë 

ndodhur para kësaj date, në rast se këto fakte ngrisin shkelje të vazhdueshme të të 

drejtave të njeriut”. 

 

7. Paneli konsideron se shkarkimi nga puna është një akt i atypëratyshëm, i cili nuk ngritë 

çfarëdo situate të mundshme të vazhdueshme (shih Paneli këshillëdhënës për të drejta të 

njeriut, Novokmet, nr. 51/10, vendimi i datës 13 prill 2011, § 6). 

 

8. Paneli thekson se shkarkimi pretendohet të ketë ndodhur në qershor të vitit 1999. 

 

9. Rrjedhimisht, del se ankesa është jashtë juridiksionit ratione temporis të Panelit.    

 

   

 

  

  

PËR KËTO ARSYE, 

 

Paneli njëzëri, 

 

- SHPALL ANKESËN TË PRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  



 

 

 

 

 

 

 

 


